
 

Verkefnin í garðinum – almenn umhirða og viðhald 
Í samstarfi Horticum menntafélag og Blómaval/Húsasmiðjuna 
Námskeið fyrir áhugafólk um vandaða umhirðu og viðhald á einka-, 
fjölbýlishúsa- og sumarhúsalóðum. Gert er ráð fyrir að þátttakendur 
hafi brennandi áhuga fyrir garðrækt og faglegum vinnubrögðum. 
Sérstök áhersla verður lögð á umhverfisvænar leiðir í umhirðu. Á 
námskeiðinu verður fjallað um öll helstu viðhalds- og umhirðuverkefni. 
Hvenær: 23. og 25. mars kl. 20:15 - 22:15 og lau. 27. mars kl. 9:30 - 
13:00 (3x)   
Kennarar: Baldur Gunnlaugsson og Magnús Bjarklind, skrúðgarð-
yrkjumeistarar og garðyrkjutæknar 
Verð:  15.900 kr. 
 
Trjárækt á sumarhúsalóðum 
Í samstarfi Horticum menntafélag 
Námskeið fyrir áhugafólk um trjá- og skógrækt á sumarhúsalóðum.  
Fjallað verður um trjá- og runnategundir sem henta vel við ólíkar 
aðstæður t.d. rýran jarðveg og veðurálag. Sérstök áhersla verður lögð 
á staðsetningu í landi, framkvæmd útplöntunar, m.t.t. ólíkra stærða og 
tegunda, áburðargjöf, flutning trjáa, gerð skjólbelta og tegundir sem 
henta í skjólbelti. 
Hvenær: Mán. 19. apr. kl. 19:30-22:15  

Kennari: Magnús Bjarklind, skrúðgarðyrkjumeistari og garðyrkjutæknir 
Verð:  6.200 kr. 
 
Fáðu krydd í tilveruna: Námskeið um ræktun kryddjurta 
Í samstarfi Horticum menntafélag 
Á námskeiðinu verður fjallað um ræktun og notkun helstu tegunda 
kryddjurta sem þrífast utandyra hér á landi. Helstu efnisþættir 
námskeiðsins eru ræktunarskipulag, sáning, forræktun, plöntun, 
jarðvegur, áburðargjöf, umhirða, plöntuheilbrigði, uppskera, geymsla 
og ræktun innandyra.  
Hvenær: Þri. 27. apr. kl. 19:30 - 22:00 

Kennari: Björn Gunnlaugsson, cand. agro. 
Verð:  5.500 kr. 
 
 
 
 
 



 

Rósir og rósarækt 
Í samstarfi Horticum menntafélag 
Námskeiðið er ætlað hinum almenna garðræktanda sem hefur áhuga 
á að auka þekkingu sína á þessum þrautreyndu garðplöntum og þá 
sérstaklega ræktun þeirra. Farið verður yfir ákjósanleg jarðvegs-
skilyrði, atriði er varða gróðursetningu, staðarval, klippingu og 
almenna umhirðu rósanna. Einnig munu ólíkar tegundir, yrkishópar og 
algengustu yrki verða kynnt ásamt því sem ræktunarsaga þeirra 
verður rakin í grófum dráttum. 
Hvenær: Þri. 4. og fim. 6. maí kl. 20:15 - 22:15 (2x) 
Kennari: Hjörtur Þorbjörnsson, grasafræðingur 
Verð:  8.700 kr. 
 
Safnhaugar í heimilisgörðum 
Í samstarfi Horticum menntafélag 
Farið verður yfir grunnatriði jarðgerðar. Fjallað verður um tilgang og 
markmið og hvernig staðið skal að jarðgerð. Kynntar verða 
mismunandi aðferðir við jarðgerð sem og ílát. Farið verður yfir hvað 
þarf að gera til að ná árangri við framleiðslu á góðu efni. Auk þess 
verður fjallað um eiginleika moltunnar og hvar og hvernig við getum 
nýtt hana. 
Hvenær: Mán. 17. og þri. 18. maí kl. 20:15 -22:15 (2x) 
Kennari: Baldur Gunnlaugsson, skrúðgarðyrkjumeistari og 
garðyrkjutæknir 
Verð:  8.900 kr 
 
 

Sjálfsrækt: 
 
Sjálfsstyrkur fyrir konur og karla 
Sjálfsstyrkur er sá eiginleiki sem mest reynir á í samfélagi nútímans og 
sem stöðugt þarf að vera til staðar í lífi fólks. Markmið námskeiðsins er 
að byggja upp aukinn sjálfsstyrk í einkalífi og starfi með því að kenna 
markvissar leiðir í samskiptum. Áhersla er lögð á að auka sveigjan-
leika og sjálfsöryggi. Allir þátttakendur fá persónulegt mat um stöðu 
sína en reynslan sýnir að með slíku mati næst markvissari árangur.  
Hvenær: Mán. 15., mið. 17. og mán. 22. feb. kl. 16:30 - 19:00 (3x) 
Kennarar: Álfheiður Steinþórsdóttir og Guðfinna Eydal, sérfræðingar í 
klínískri sálfræði 
Verð:  28.500 kr. 



 

Úr neista í nýja bók 
Er draumur þinn að skrifa smásögur eða kannski heila skáldsögu? Ert 
þú jafnvel með hugmynd að sögu í kollinum? Á þessu námskeiði 
verður farið yfir ýmis atriði við ritun skáldsagna, allt frá hugmyndavinnu 
til lokafrágangs. Fjallað er um ritferlið og hvaða kostir prýða góð 
skáldverk. Leiðbeiningar eru gefnar um hagnýta undirbúningsvinnu, 
val sögusviðs, persónusköpun, samtöl og sögufléttu. Námskeiðið er 
ætlað jafnt byrjendum sem og þeim sem lengra eru komnir í skrifum. 
Hvenær: Mið. 17. feb. - 17. mars kl. 20:15 - 22:15 (5x) 
Kennari: Anna Heiða Pálsdóttir, rithöfundur og dr. í bókmenntafræði 
Verð:  19.900 kr. 
 
Tækifærisræður 
Hefur þig langað til að standa upp í veislu og segja nokkur orð en ekki 
látið verða af því? Á námskeiðinu verður farið í hagnýt atriði í 
sambandi við undirbúning tækifærisræðu. Hvað á hún að vera löng? 
Hvernig á að byrja? Hvað á að segja? Hvernig á að ljúka ræðunni? 
Einnig verða gefin góð ráð um ræðuflutninginn sjálfan, framkomu, 
framsögn og tjáningu. Sérstaklega verður fjallað um ráð til að yfirstíga 
ótta og finna fyrir öryggi í framkomu 
Hvenær: Mán. 1. og 8. mars kl. 20:15 - 22:15 (2x) 
Kennari: Margrét Pálsdóttir, málfræðingur og kennari  
Verð:  12.900 kr. 
 
Vönduð íslenska: að skrifa gott íslenskt mál 
Ætlað þeim sem vilja auka kunnáttu sína og færni við að rita gott 
íslenskt mál. Farið er yfir helstu hjálpargögn íslenskra málnotenda. 
Dæmi eru tekin um gott og slæmt málfar svo sem beygingar, 
orðasambönd og stíl. Farið er yfir ýmis sératriði í ritreglum. 
Hvenær: Mið. 3., 10. og 17. mars kl. 17:00-19:30 (3x) 
Kennari: Bjarni Ólafsson, íslenskufræðingur 
Verð:  26.800 kr. 
 
 
 
 
 
 
 
 



 

Samskipti foreldra og barna 
Á námskeiðinu er áhersla lögð á leiðandi uppeldisaðferðir sem 
íslenskar rannsóknir hafa sýnt að stuðla best að forvörnum gegn 
reykingum og notkun vímugjafa á unglingsárunum. Fjallað verður um 
aðferðir dr. Thomas Gordon en með hugmyndum hans er lögð áhersla 
á að kenna foreldrum virka hlustun, ég-boð og aðferðir til að leysa úr 
ágreiningi í sátt innan fjölskyldunnar. 
Hvenær: Mið. 3. - 24. mars, 7. - 14. apr. og 28. apr. - 5. maí kl. 20:15 - 
22:15 (8x) 
Kennarar: Hugo Þórisson og Wilhelm Norðfjörð, sálfræðingar 
Verð:  29.500 kr. 
 
Sjö þættir þinnar eigin ævi - leikritunarnámskeið 
Námskeið í leikritun, þar sem áhugasömum gefst kostur á að kynnast 
nokkrum grundvallaratriðum leikhúss og leikritunar eins og 
persónusköpun, dramatískri framvindu og samtalstækni. Þátttakendur 
námskeiðsins skapa og skrifa leiktexta í tímum undir leiðsögn 
kennara. Stefnt er að því að þátttakendur skrifi um 10-15 mín. langt 
verk sem kynnt verður í lok námskeiðs. 
Hvenær: Þri. 9., 16. og 23. mars og 6., 13. og 20. apr. kl. 20:15 - 
22:15 (6x) 
Kennari: Hlín Agnarsdóttir, rithöfundur og leikstjóri 
Verð:  23.900 kr. 
 
Lög og réttur fyrir 50+ 
Tilgangur námskeiðsins er almenn fræðsla um lög og rétt sem varða 
fólk á þessu aldursskeiði. Á námskeiðinu verður leitast við að fjalla 
fyrst og fremst um hagnýt atriði. 
Hvenær: Mán. 26. og 28. apr. og 3. maí kl. 16:15 - 19:15 (3x) 
Kennari: Sigríður Logadóttir, cand. jur., LL.M og MBA frá HÍ 
Verð:  19.900 kr. 

 
 
 
 
 
 



 

Tungumál: 
 
Þýska fyrir byrjendur II 
Ætlað öllum þeim sem hafa undirstöðu í tungumálinu eða vilja rifja það 
upp en þó ekki alveg frá grunni. Hentar einnig þeim sem koma úr 
öðrum námsgreinum í Háskóla Íslands en þýsku. Framhald af nám-
skeiðinu Þýska fyrir byrjendur I en nauðsynlegt er að nemendur hafi 
lokið því námskeiði eða hafi sambærilegan grunn í þýsku. Námskeiðið 
er kennt á ensku. 
Hvenær: Mán. 11. jan. - fim. 15. apr. kl. 12:30-13:10 (kennt er á 
þessum tíma fjóra daga vikunnar, frá mánudegi til fimmtudags).  
Kennari: Annika Große, sendikennari í þýsku 
Verð: 45.000 kr. 
 
Spænska I 
Viltu læra spænsku? Hefur þú áhuga á Suður-Ameríku eða Spáni? 
Viltu geta talað og skilið tungumálið? Þetta er námskeið sem vekur 
áhuga á tungumáli og menningu spænskumælandi landa. Námskeiðið 
er ætlað byrjendum í spænsku sem hafa engan grunn í tungumálinu.. 
Helstu málfræðiatriði verða kynnt, farið yfir orðaforða, lesskilning og 
ritun stuttra texta. 
Hvenær: Mán. og fim. 1. feb. - 25. feb. 17:00 - 18:45 (8x)  
Kennari: Steinunn Björk Ragnarsdóttir, stundakennari í spænsku við 
hugvísindadeild HÍ 
Verð: 39.500 kr. 
 
Hagnýt sænska fyrir heilbrigðisstarfsfólk 
Í samstarfi Félag ungra lækna, FUL 
Námskeiðið er einkum ætlað unglæknum og öðrum heilbrigðis-
starfsmönnum sem huga að framhaldsnámi í Svíþjóð. Námskeið í 
hagnýtri sænsku fyrir fólk í heilbrigðisstéttum sem vegna atvinnu 
sinnar og/eða fyrirhugaðs náms þurfa að nota sænsku í starfi og námi. 
Öll kennsla fer fram á sænsku. Áhersla lögð á tungumál og orðaforða 
heilbrigðisstétta. 
Hvenær: Þri. 2. feb. - 16. mars kl. 20:15 - 22:15 (6x) 
Kennari: Elísabet Brekkan, fil.kand. 
Verð: 27.000 kr. 
 
 
 



 

 
 
Kínverska fyrir byrjendur 
Í samstarfi við Konfúsíusarstofnunina Norðurljós 
Kínverska er töluð af tæplega fimmtungi heimsins og þykir sífellt 
eftirsóknarverðari kunnátta með auknu vægi Kína í heiminum. Þótt 
vissulega megi finna fjölmargar kínverskar mállýskur er stöðluð 
kínverska (mandarín eða putonghua) alls staðar gjaldgeng í Kína og 
raunar víða annars staðar. Nemendur öðlast grundvallarþekkingu á 
málinu, færni í framburði og læra að tjá sig með einföldum hætti um 
hagnýt efni.  
Hvenær: Mán. og fim. 22. feb. - 25. mars kl. 20:15 - 22:15 (10x) 

Kennari: Kaijie Yuan, kínverskukennari hjá Konfúsíusarstofnuninni 
Norðurljós við Háskóla Íslands 
Verð: 29.900 kr. 
 
Ítalska fyrir byrjendur 
Námskeiðið er ætlað byrjendum og hentar þeim sem hafa áhuga á að 
öðlast grunnfærni í ítölsku. Traustur grunnur er lagður í málfræði og 
réttritun en talað mál og virk þátttaka nemenda er í fyrirrúmi. Einfaldir 
og markvissir kennsluhættir skila þátttakendum góðri kunnáttu á 
stuttum tíma sem nýtist vel við daglegar athafnir og í ferðalögum. Ekki 
er krafist neinnar forkunnáttu. 
Hvenær: Mán. og fim. 1. mars - 25. mars kl. 17:15 - 19:00 (8x) 
Kennari: Maurizio Tani, stundakennari í ítölsku við HÍ 
Verð: 39.500 kr. 
 
Enska – hagnýt talþjálfun 
Ætlað þeim sem hafa haldgóða enskukunnáttu en vantar 
herslumuninn til að beita málinu á markvissari hátt í daglegum 
samskiptum, fundum eða fyrirlestrum m.t.t. öruggari málnotkunar, 
áheyrilegri framburðar og aukinnar fjölbreytni í orðaforða. Einnig 
verður farið í menningarmun í alþjóðasamskiptum. Þátttakendum er 
bent á leiðir til sjálfsnáms. 
Hvenær: Mán. og mið. 31. mars - 21. apr. kl. 17:15 - 19:00 (7x) 
Kennari: Hulda Kristín Jónsdóttir, MA og enskukennari við HÍ 
Verð: 35.000 kr. 
 
 
 



 

Spænska II 
Framhald af stigi eitt og hentar þeim sem hafa grunnkunnáttu í 
spænsku. Markmiðið er að þátttakendur öðlist færni í rituðu sem 
mæltu máli og byggi upp hagnýtan orðaforða og málfræðiþekkingu 
sem nýtist þeim í daglegu lífi eða sem undirstaða fyrir frekara nám. 
Hvenær: Mán. og fim. 12. apr. - 6. maí 17:00 - 18:45 (8x) 
Kennari: Steinunn Björk Ragnarsdóttir, stundakennari í spænsku við 
hugvísindadeild HÍ 
Verð: 39.500 kr. 
 
Danska – þjálfun í talmáli á léttum nótum 
Námskeiðið hentar þeim sem þurfa að nota dönsku sem talmál í 
samskiptum vegna vinnu. Hentar einnig þeim sem dvalið hafa í 
Danmörku og vilja viðhalda kunnáttu sinni og öllum þeim sem vilja ná 
tökum á talmáli. 
Hvenær: Mán. og mið. 12. apr. - 6. maí  kl. 17:00 - 18:45 (8x) 
Kennari: Casper Vilhelmssen, dönskukennari 
Verð: 39.500 kr. 
 
 
 
 
 
 
 
 
 
 
 
 
 
 
 
 
 
 
 



 

 

Endurmenntun á Facebook 
  
Við erum með síðu á Facebook þar sem hægt er að fylgjast með 
starfseminni, námskeiðsframboði og skemmtilegum uppákomum.  
 
Það borgar sig að vera vinur Endurmenntunar – af og til gefum við laus 
sæti á námskeið eða gjafabréf. 
Vertu vinur okkar á www.facebook.com/endurmenntun 
  

 
 
 
 
 
 
 
 

 

Samstarfsverkefni á vormisseri 
 
Endurmenntun HÍ og Listahátíð í Reykjavík hafa nýverið tekið upp 
samstarf og munu á vordögum bjóða upp á spennandi námskeið 
tengdum viðburðum næstu hátíðar, sem stendur frá 12. maí til 5. júní 
2010.  
Á hátíðinni verður lögð sérstök áhersla á ljósmyndir og í vor mun 
Guðmundur Ingólfsson, ljósmyndari hafa umsjón með námskeiði þar 
sem staða ljósmyndunar verður kynnt og heimsóttar valdar ljósmynda-
sýningar á Listahátíð. Þessi námskeið verða nánar kynnt á vef okkar og 
í dagskrá Listahátíðar í Reykjavík. 
 
 
Í samstarfi við Borgarleikhúsið efnir Endurmenntun HÍ til námskeiðs 
um Rómeó og Júlíu í tilefni af sýningum á þremur ólíkum sviðsetn-
ingum á hinu víðfræga leikriti Williams Shakespeare í maí 2010. 
Sýningarnar koma frá Litháen og Sviss og svo ógleymanleg sýning 
Vesturports sem sett var upp í Borgarleikhúsinu árið 2002. Nánari 
fregnir af námskeiðinu birtast á heimasíðum Borgarleikhússins og 
Endurmenntun þegar líður að vori.  
 

 

http://www.facebook.com/endurmenntun



